
和何長官六言次韻

作者：蘇軾　北宋

本作品收錄於《東坡全集�》

作邑君真伯厚，去官我豈曼容。

一廛願托仁政，六字難賡變風。

五噫已出東洛，三復願比南容。

學道未從潘盎，〈（南海謂狂為盎，潘近世得道者也。）〉草書猶似楊風。〈（楊凝式

也。）〉

石渠何須反顧，水驛幸足相容。

長江大欲見庇，探支八月涼風。

清風初號地籟，明月自寫天容。

貧家何以娛客，但知抹月批風。

青山自是絕色，無人誰與為容。

說向市朝公子，何殊馬耳東風。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

